
          Հայաստանի Հանրապետության    կառավարության աշխատակազմի ղեկավար պարոն Դ.ՍԱՐԳՍՅԱՆԻՆ                                                                      
Հարգելի պարոն Սարգսյան
Ի կատարումն ՀՀ վարչապետի 16.05.11թ. թիվ 02/23.11/7793-11 հանձնարարականի` ուսումնասիրելով ՀՀ կառավարության աշխատակազմի <<Գյուղական տարածքների տնտեսական զարգացման ծրագրերի իրականացման գրասենյակ>> ՊՀ 11.05.2011թ. թիվ 425/11 գրությամբ ներկայացված <<Գույք օտարելու թույլտվության մասին>> ՀՀ կառավարության որոշման նախագիծը (այսուհետ` Նախագիծ)` հայտնում ենք հետևյալը.

1. ՀՀ կառավարության 13.06.2003թ.  թիվ 882-Ն որոշմամբ հաստատված կարգի 3-րդ կետի 5-րդ ենթակետի համաձայն հիմնարկներին և կազմակերպություններին ամրացված գույքի օտարման մասին որոշումը պետք է պարունակի օտարման ձևի, այդ թվում` որպես գույքի մեկ միավոր կամ որպես գույքի առանձին տարրեր օտարելու մասին տեղեկություններ:
Ուստի, առաջարկում ենք Նախագծի 4-րդ կետում <<դասական աճուրդով>> բառերից հետո ավելացնել <<որպես գույքի առանձին տարրեր>> բառերը:

2. Ինչ վերաբերվում է (Նախագծի 5-րդ կետի ա) ենթակետում նշված)  գույքի օտարումից ստացված գումարը <<Գյուղական տարածքների տնտեսական զարգացման ծրագրեր իրականացնող գրասենյակ>> պետական հիմնարկին տրամադրմանը, ապա հայտնենք, որ <<Հայաստանի Հանրապետության բյուջետային համակարգի մասին>> ՀՀ օրենքի 17-րդ հոդվածի 5-րդ կետի ե) ենթակետի համաձայն պետական բյուջեի եկամուտների աղբյուրների թվին են դասվում  պետության սեփականություն համարվող, ինչպես նաև տիրազուրկ, ժառանգության իրավունքով, ֆիզիկական և իրավաբանական անձանցից նվիրատվության կարգով պետությանը որպես սեփականություն անցած` հիմնական միջոց կամ ոչ նյութական ակտիվ չհանդիսացող գույքի օտարումից եկամուտները: 

Այսինքն, Նախագծով նախատեսված գույքի օտարումից ստացված գումարները հանդիսանում են ՀՀ պետական բյուջեի եկամուտ և պետք է ՀՀ օրենսդրությամբ սահմանված ընդհանուր կարգով ուղղվեն պետական բյուջեով նախատեսված ծախսերի կատարմանը:
Ուստի, առաջարկում ենք Նախագծից հանել 5-րդ կետի բ) ենթակետը, քանի որ այն գտնում ենք անընդունելի` փոխարենը նախատեսելով, որ գնորդը գույքի վաճառքի գինը պետք է վճարի <<Պետական սեփականություն համարվող հիմնական միջոցների (ֆոնդերի) օտարումից մուտքեր>> գանձապետական հաշվին:

3. <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 16-րդ հոդվածի 2-րդ կետի համաձայն աճուրդով պետական գույքի մասնավորեցման դեպքում Հայաստանի Հանրապետության կառավարության որոշմամբ սահմանվում են աճուրդի ձևերը, մասնավորեցվող գույքի մեկնարկային գինը և աճուրդի իրականացման ժամկետները:
Ելնելով վերոգրյալից առաջարկում ենք Հավելված 1 և Հավելված 2-ում ավելացնել սյունակ` ներառելով գույքի մեկնարկային գինը, ինչպես նաև Նախագծով նախատեսել աճուրդի իրականացման ժամկետները:

          Հարգանքով`
                                                               Վ. ԳԱԲՐԻԵԼՅԱՆ      
Պետական գույքի մասնավորեցման և օտարման
գործարքների ֆինանսական փորձաքննության

բաժնի առաջատար մասնագետ Լ.Մակյան հեռ` 595-212

